სტრატეგიული განვითარებისა და კონკურენციის დეპარტამენტის
დ ა ს კ ვ ნ ა № 1
2008 წელი 6 ოქტომბერი
ინტერნეტის ქსელით საბითუმო მომსახურების ბაზრის შესაბამისი სეგმენტის საზღვრებში ინტერნეტის ძირითადი საკომუნიკაციო ქსელის პაკეტური კომუტაციის ტერმინალური ელემენტების ფუნქციონალურ რესურსებთან და სიმძლავრეებთან დაშვებისა და გაფართოებული ურთიერთჩართვის მიწოდებაზე დანახარჯების განაწილებისა და ტარიფების გაანგარიშებების ანალიზის შედეგების თაობაზე  

კომისიის სტრატეგიული განვითარებისა და კონკურენტიის დეპარტამენტის მიერ გაანალიზდა, კომისიის 2008  წლის  27 ივნისის №375/23 გადაწყვეტილების შესაბამისად, ინტერნეტის ქსელით საბითუმო მომსახურების ბაზრის სეგმენტზე კვლევისა და ანალიზის თაობაზე დაწყებული საჯარო ადმინისტრაციული წარმოების ფარგლებში, ამავე გადაწყვეტილების მე-3 პუნქტის მოთხოვნების თანახმად, ინტერნეტის ქსელებითა და საშუალებებით საქმიანობაზე ავტორიზებული პირების მიერ კომისიაში წარმოდგენილი დანახარჯების განაწილებისა და ტარიფების გაანგარიშებების დოკუმენტაცია, მოქმედი კანონმდებლობის მოთხოვნებთან შესაბამისობის შესწავლის კუთხით. 


ჩატარებული ანალიზისას შესწავლილ იქნა ავტორიზებული პირების მიერ კომისიაში წარმოდგენილი დანახარჯების განაწილებისა და ტარიფების გაანგარიშებების შესაბამისობა კომისიის 2006 წლის 20 აპრილის №5 დადგენილებით დამტკიცებული ”ავტორიზებული პირების მიერ ხარჯთაღრიცხვისა და დანახარჯების განცალკევებულად განაწილების მეთოდოლოგიური წესებით”, აგრეთვე, კომისიის 2007 წლის 20 ივლისის №400/9 გადაწყვეტილებით და კომისიის 2007 წლის 17 აგვისტოს № 469/16 გადაწყვეტილების მე-2 პუნქტის ”ა)” ქვეპუნქტით  განსაზღვრულ მოთხოვნებთან. 

ზემოაღნიშნული  დანახარჯების განაწილებისა და აღრიცხვის გაანგარიშებების  თაობაზე ინფორმაციის კომისიაში წარმოდგენა ავტორიზებულ პირებს მოეთხოვათ კომისიის 2008 წლის 25 ივლისის №415/22 გადაწყვეტილებით. 

ჩატარებული გამოკვლევისას გამოყენებულ იქნა შემდეგი დოკუმენტაცია (რომელიც თან ერთვის წინამდებარე დასკვნას):

1. შპს ”კავკასუს ონლაინის” №351/290108 01.08.2008 (შემ №6/170-08) წერილით წარმოდგენილი გაფართოებული ურთიერთჩრთვის ტარიფებთან დაკავშირებული გაანგარიშებების დოკუმენტაცია აგრეთვე  კომპანიის და მისი პარტნიორის, საერთაშორისო აუდიტორული-საკონსულტაციო კომპანიის ”დელოიტ ტუშის” წარმომადგენლებთან კომისიაში მუშა შეხვერის დროს (ოქმი №1) გამოთქმული შენიშვნების გათვალისწინებით კომპანიის მიერ 2008 წლის 25 ივლისს წარმოდგენილი კორექტირებული დოკუმენტაცია (წინამდებარე დასკვნის დანართი №1);
2. სს ”საქართველოს გაერთიანებული სატელეკომუნიკაციო კომპანიის” №8-14/948  05.08.2008 (შემ. № 6/190-08) წერილით წარმოდგენილი ინფორმაცია ინტერნეტის ქსელით საბითუმო ბაზრის შესაბამის სეგმენტზე კომპანიის მიერ გამოყენებული ძირითადი საშუალებების ღირებულებები, საოპერაციო დანახარჯები ოდენობები და ტრაფიკის მოცულობები (წინამდებარე დასკვნის დანართი №2) ;
3. სს ”ეგრისის” № 244 19/09/2008 (შემ. № 6/2265-08) წერილით წარმოდგენილი ინტერნეტის 1 მბიტ/წმ სიმძლავრის თვითღირებულების გაანგარიშებები (წინამდებარე დასკვნის დანართი №3);
4. შპს ”ვანექსის” №უ.ნ. 10.08.2008 (შემ. №6/1984-08) წერილით წარმოდგენილი ინფორმაცია ინტერნეტის ქსელით საბითუმო მომსახურების ბაზრის სეგმენტზე საქმიანობის სახეზე განაწილებული დანახარჯების თაობაზე (წინამდებარე დასკვნის დანართი №4);
5. კომისიის 2008 წლის 4 აპრილის №189/9 გადაწყვეტილების დანართი №2 – ”კომისიის  2008 წლის 25 მარტის დასკვნა №2 ”ავტორიზებული პირების მიერ დადგენილი ურთიერთჩართვის ტარიფების მოქმედ კანონმდებლობის მოთხოვნებთან შესაბამისობის შესწავლის თაობაზე” საკუთარი კაპიტალის მომგებიანობის და კაპიტალის საშუალო შეწონილი ღირებულების გაანგარიშებების ნაწილი;
6. კომისიის 2006 წლის 20 აპრილის №5 დადგენილებით დამტკიცებული ”ავტორიზებული პირების მიერ ხარჯთაღრიცხვისა და დანახარჯების განცალკევებულად განაწილების მეთოდოლოგიური წესები”;
7. კომისიის 2007 წლის 20 ივლისის №400/9 და 2007 წლის 17 აგვისტოს № 469/16 გადაწყვეტილებები.

1. დანახარჯების განაწილებისა და აღრიცხვის თაობაზე წარმოდგენილი დოკუმენტაციის ანალიზი 

კომისიის 2006 წლის 20 აპრილის №5 დადგენილებით დამტკიცებულ, „ავტორიზებული პირების მიერ ხარჯთაღრიცხვისა და დანახარჯების განცალკევებულად განაწილების მეთოდოლოგიურ წესებში“  მოცემულია ის ძირითადი მეთოდოლოგიური პრინციპები და წესები, რომლებიც გამოყენებულ უნდა იქნეს ელექტრონული კომუნიკაციების სფეროში მნიშვნელოვანი საბაზრო ძალაუფლების მქონე ავტორიზებული პირის მიერ მომსახურების ბაზრის შესაბამის სეგმენტებზე განხორციელებული საქმიანობისას დანახარჯების აღრიცხვის, განაწილებისა და მომსახურების ტარიფების გასაანგარიშებლად, აგრეთვე კომისიის მიერ ზღვრული ტარიფების დადგენისას (ზემოაღნიშნული წესების მუხლი 1). 

კომისიის სტრატეგიული განვითარებისა და კონკურენტიის დეპარტამენტის მიერ ზემოაღნიშნული დებულების მოთხოვნების გათვალისწინებით გაანალიზდა კომპანიების მიერ კომისიაში წარმოდგენილი გაანგარიშებები, ამ გაანგარიშებებში გამოყენებული მიდგომების, დანახარჯების განაწილების ეტაპებისას შერჩეული  მეთოდიკის, აგრეთვე დანახარჯების გამომწვევი მიზეზობრივი კავშირების რაოდენობრივი მაჩვენებლების (რელევანტურობის)და შესაბამისი დაშვებების ეკონომიკური შინაარსის ადექვატურობის შეფასების კუთხით. ჩატარებული ანალიზის ფარგლებში განხორციელდა შესაბამისი მაკორექტირებელი გაანგარიშებები.
1.1
შპს  ”კავკასუს ონლაინი” 


შპს ”კავკასუს ონლაინის” №351/290108 01.08.2008 (შემ №6/170-08) წერილით წარმოდგენილი დანახარჯების განაწილებისა და გაფართოებული ურთიერთჩართვის ტარიფებთან დაკავშირებული გაანგარიშებების (წინამდებარე დასკვნის დანართი №1) შესწავლისას გამოიკვეთა, რომ დანახარჯების აღრიცხვის სისტემა შემუშავებულია კომისიის 2006 წლის 20 აპრილის №5 დადგენილებით დამტკიცებული „ავტორიზებული პირების მიერ ხარჯთაღრიცხვისა და დანახარჯების განცალკევებულად განაწილების მეთოდოლოგიურ წესებით“ განსაზღვრული ძირითადი პრინციპების შესაბამისად, კერძოდ, კომპანიის მოგება ზარალის ანალიზური ანგარიშებში (გაანგარიშების გვერდი DGP_P&L) პირდაპირი დანახარჯები დაჯგუფებულია ძირითად კატეგორიებად (მეთოდოლოგიური წესების მე-4 მუხლის მოთხოვნა),   საქმიანობის ცალკეული სახეობების  (მეთოდოლოგიური წესების მე-7 მუხლის მოთხოვნა) და ქსელის შესაბამისი ფუნქციონალური ელემენტების მიხედვით (მეთოდოლოგიური წესების მე-8 მუხლის მოთხოვნა). აგრეთვე, რელევანტურობის გათვალისწინებით მოცემულია ერთობლივი და ზედნადები დანახარჯების განაწილება და შესაბამისი პროცენტული წილები.

მეთოდოლოგიური წესების მე-IV თავით განსაზღვრული, პირდაპირი და ზედნადები დანახარჯების განაწილების პრინციპების დაცვის კუთხით აღსანიშნავია ის გარემოება რომ ზემოაღნიშნული წესების მე-17 მუხლით განსაზღვრულია დანახარჯების განაწილების პროცესის ეტაპები. ამ მუხლის მე-3 პუნქტის შესაბამისად, ძირითად კატეგორიებად  დაჯგუფებული დანახარჯები ექვემდებარება განაწილებას:  უშუალოდ საქმიანობის სახეებზე; საქმიანობის კონკრეტულ სახესთან დაკავშირებულ ქსელის შესაბამის ელემენტებზე; აგრეთვე,  რელევანტურ ფუნქციებზე, რომლებიც უშუალოდ დაკავშირებულია მომხმარებლისათვის ელექტრონული საკომუნიკაციო მომსახურების მიწოდებასთან და სხვა ფუნქციებზე, რომლებიც უშუალოდ არ არიან დაკავშირებული მომსახურების კონკრეტულ სახესთან, მაგრამ წარმოადგენენ ავტორიზებული პირის მმართველობითი ზედნადები დანახარჯების  ნაწილს. 

მეთოდოლოგიური წესების მე-16 მუხლის ”ა)” პუნქტის შესაბამისად დანახარჯების განაწილების სისტემის შემუშავებისას,  უპირველესად, უნდა დადგინდეს ავტორიზებული პირის მიმდინარე საწარმოო საქმიანობის ძირითადი სახეობები. საქმიანობის ძირითადი სახეობების დადგენისას გათვალისწინებული უნდა იყოს მათი აუცილებლობის გამომწვევი ფაქტორები და მომხმარებლებზე (მათ შორის ბოლო მომხმარებლებზე) მიწოდებული მომსახურების სხვა და სხვა სახის უზრუნველყოფასთან დაკავშირებული სპეციფიური მიზეზობრივი კავშირები, აგრეთვე უნდა გამოიყოს საქმიანობის თითოეული სახეობისათვის დანახარჯთა კატეგორიები და მუხლები. 

საოპერაციო დანახარჯების და კაპიტალის ხარჯების ცალკეული შემადგენელი მუხლების საქმიანობის სახეზე განაწილება უნდა მოხდეს ზემოაღნიშნული მიზეზობრივი კავშირის გათვალისწინებით, ხოლო, საქმიანობის სახეებზე განაწილებული დანახარჯები უნდა მიეკუთვნოს მომსახურების კონკრეტულ სახეს სპეციფიური მიზეზობრივი კავშირის რაოდენობრივი თანაფარდობების საფუძველზე. 

შპს ”კავკასუს ონლაინის” პირის საწარმოო საქმიანობის ძირითადი სახეობები ერთობლიობაში დაკავშირებულია ელექტრონული საკომუნიკაციო მომსახურების უზრუნველყოფასთან. კომპანიის მიმდინარე საქმიანობის სახეობებია: 
ა). სხვადასხვა ტექნოლოგიური გადაწყვეტილებებით განხორციელებული ადგილობრივი დაშვების ქსელებითა და საშუალებებით საქმიანობა, მათ შორის, ე.წ ”x-DSL”, და ე.წ. “დაილაპი”; ბ). ძირითადი საკომუტაციო ქსელებითა და საშუალებებით  საქმიანობა მათ შორის, არხული და პაკეტური საკომუტაციო ქსელის ელემენტებით საქმიანობის სახეობები; 
გ). საცალო საქმიანობა, მათ შორის ბოლო მომხმარებლებზე ინტერნეტის ქსელებითა და საშუალებებით მომსახურების მიწოდება (აბონენტის ინტერნეტში წვდომა), აგრეთვე,  ე.წ. ”ჰოსტინგის და კოლოკაციის მომსახურება”,  საერთაშორისო სატელეფონო კავშირით მომსახურება (8-07); და 
დ). მაგისტრალური  ხაზებით (ურთიერთჩართვის), არხებით საქმიანობა, მათ შორის არხული ან პაკეტური მაგისტრალური არხებით მომსახურება. 

ზემოაღნიშნული საქმიანობის სახეობების სპექტრს შპს ”კავკასუს ონლაინი”  ახორციელებს მას შემდეგ, როდესაც  შპს ”კავკასუს ნეტვორკმა” კომისიას წარუდგინა საქართველოს ფინანსთა სამინისტროს შემოსავლების სამსახურის მსხვილ გადამხდელთა საგადასახადო ინსპექციის 2007 წლის 11 ივნისის ბრძანება N 113, რომლის მიხედვით შპს ”კავკასუს ნეტვორკმა” შეირწყა შპს ”ჯორჯია ონლაინი”  და შპს ”სანეტი”  და შერწყმის შედეგად ჩამოყალიბებულ პირს ეწოდა იურიდიული დასახელება - შპს ”კავკასუს ონლაინი”. შემდგომში შპს ”კავკასუს ონლაინის” მიერ განხორციელდა შპს ”დელტანეტის” შერწყმა და შპს ”ტელენეტის” აქტივების შეძენა.

კომპანიის მიერ კომისიაში წარმოდგენილ გაანგარიშებებში ძირითად კატეგორიებად დაჯგუფებული დანახარჯების (გაანგარიშების გვერდი DGP_P&L) ოდენობებთან და მათი განაწილების მეთოდიკასთან დაკავშირებით აღსანიშნავია, რომ დანახარჯების კატეგორიებში: ”ურთიერთჩართვის დანახარჯები” – №7110 1 1გ (”სანეტის” ანალიტიკური ანგარიში)  - 847.06 ლარის ოდენობით,  №7110 2 1გ (”კავკასუს ნეტვორქის” ანალიტიკური ანგარიში)  - 52,274.00 ლარის ოდენობით და  №7110 3 1გ (”ჯორჯია ონლაინის” ანალიტიკური ანგარიში) - 918,718.00 ლარის ოდენობით მიკუთვნებულია ძირითადი საკომუტაციო ქსელის ელემენტზე (იხ. ნახ. 1 ქსელის ელემენტი ”R3”) და ამ ელემენტით საქმიანობის სახეზე.  
ზემოაღნიშნული ანალიტიკური ანგარიშების გაანგარიშებებში წარმოდგენილია 2007 წლის პირველი ცხრა თვის მონაცემები. ამ პერიოდში ინტერნეტის ქსელებითა და საშუალებებით საქმიანობაზე ავტორიზებულ პირებს შორის (შპს ”კავკასუს ონლაინის” ჩათვლით) პირდაპირი ან არაპირდაპირი (ტრანზიტული მომსახურების) გაფართოებული ურთიერთჩართვის ხელშეკრულებები არ იყო გაფორმებული. შესაბამისად, აღნიშნულ პერიოდში ურთიერთჩართვის მომსახურებაზე გაწეული დანახარჯები დაკავშირებულია, მხოლოდ ე.წ. ”დაილაპ” ინტერნეტ მომსახურების მისაწოდებლად, ადგილობრივი მომსახურების ზონაში ფიქსირებული საკომუნიკაციო ქსელის ოპერატორების მიერ ინტერნეტ ზარების წამოწყების მომსახურების მიღებისას შესაბამისი საფასურის გადსახდელთან.

კომისიის 2006 წლის 20 აპრილის №5 დადგენილებით დამტკიცებული „ავტორიზებული პირების მიერ ხარჯთაღრიცხვისა და დანახარჯების განცალკევებულად განაწილების მეთოდოლოგიურ წესების“ მე-20 მუხლისა და ”დანართი 1”-ის თანახმად - სხვა ავტორიზებული პირებთან გაფორმებული ურთიერთჩართვის ხელშეკრულებების შესაბამისად ანგარიშსწორების თანხები ნაწილდება უშუალოდ დაკავშირებულ  საცალო მომსახურების  სახეეზე. ზემოაღნიშნული სამ ანალიტიკურ ანგარიშზე აღრიცხული დანახარჯების კატეგორიები, როგორც რელევანტურ ფუნქციებზე და რესურსებზე გაწეული დანახარჯები მიკუთვნებულ იქნა საცალო მომსახურების სახესთან დაკავშირებულ ქსელის ელემენტზე (იხ. ნახ. 1 ქსელის ელემენტი ”R1”). შესაბამისი კორექტირება განხორცილდა გაანგარიშების გვერდზე - ”DGP_P&L”.  

რეგულირების გადასახადის თანხები კომპანიის საქმიანობის სახეებზე და ქსელის შესაბამის ელემენტებზე გასანაწილებელი ერთობლივი  ზედნადები დანახარჯების კატეგორიას წარმოადგენს და საქმიანობის სახეებზე და ქსელის შესაბამის ელემენტებზე განაწილებისას გათვალისწინებულ უნდა იქნეს ერთობლივი ზედნადების დანახარჯების განაწილებისას გამოკვეთილი მიზეზობრივი კავშირის რაოდენობრივი თანაფარდობები (იხ ქვემოთ). დანახარჯების ზემოაღნიშნული  კატეგორიების აღრიცხვაში კორექტირებულ იქნა ”სანეტის” №7113 1 ანალიტიკური ანგარიშის,  ”კავკასუს ნეტვორქის” №7113 2 ანალიტიკური ანგარიშის, და  ”ჯორჯია ონლაინის”  №7113 3 ანალიტიკური ანგარიშის საქმიანობის სახეებზე და ქსელის შესაბამის ელემენტებზე განაწილების მეთოდიკა და ზემოაღნიშნული დანახარჯები აღირიცხა როგორც კომპანიის საწარმოო საქმიანობის სახეებზე და ქსელის შესაბამის ელემენტებზე გასანაწილებელი ერთობლივი ზედნადები დანახარჯები (იხ. გაანგარიშების გვერდი - ”DGP_P&L”).  

აგრეთვე, აღრიცხული დანახარჯების ოდენობები დაკორექტირდა დანახარჯების კატეგორიების აღრიცხვის ანალიტიკურ ანგარიშებში -  ”კავკასუს ონლაინის” ანალიტიკური ანგარიში №7170 1  ”ცვეთა/ამორტიზაცია” და ანალიტიკური ანგარიში №7170 2 ”გუდვილის ღირებულების შემცირება”,. 

კორექტირების აუცილებლობა განაპირობა შემდეგმა გარემოებებმა. კომპანიის გაანგარიშებებში მოცემულია აქტივების რეესტრი, შესაბამისი საბალანსო ღირებულებების მითითებით (გვერდი - “FA-Depn”). რეესტრის მონაცემებით (რეესტრში შპს ”კავკასუს ნეტვორკის” , შპს ”ჯორჯია ონლაინის”  და შპს ”სანეტის”  და შერწყმის შედეგად ჩამოყალიბებული  - შპს ”კავკასუს ონლაინის” აქტივები აღრიცხულია განცალკევებულ ანგარიშებზე), ადგილობრივი დაშვების (სააბონენტო) ქსელის ფიქსირებული აქტივების (R1) საბალანსო ღირებულება შეადგენს - 6,725,151.13 ლარს, კოლოკაციისა და ”ჰოსტინგის” ქსელის შესაბამისი ფუნქციონალური ელემენტის აქტივების (R2) ღირებულება - 484,148.92 ლარს, ხოლო, ძირითადი პაკეტური საკომუნიკაციო ქსელის შესაბამისი ფუნქციონალური ელემენტის აქტივების (R3) ღირებულება - 362,175.94 ლარს. საოპერაციო  აქტივები, რომლთა ფუნქციონალური დანიშნულება რელევანტურად დაკავშირებულია სამივე ზემოაღნიშნული ქსელის ელემენტებთან გამოყოფილია ცალკე (ე.წ ”ზედნადებ”) ჯგუფში ღირებულებით - 361,175.94 ლარი. ანუ ჯამში ინტერნეტის ქსელებით საქმიანობაზე დატვირთული საოპერაციო ფიქსირებული აქტივების ჯამუღი ღირებულება შეადგენს - 7,938,315.10 ლარს. ამასთან, კომპანიის მიერ ცვეთისა და ამორტიზაციის წარმოდგენილ გაანგარიშებებში არ არის ჩართული    
ანგარიში ”ჯორჯია ონლაინი” №2193-00054 ღირებულებით - 3,915,958.12 ლარი. აღნიშნული აქტივების ჯგუფი, რეესტრის შესაბამისი სუბანგარიშების შინაარსიდან გამომდინარე, მოიცავს საერთაშორისო სატელეფონო კავშირით მომსახურების განხორციელებისათვის დატვირთულ საოპერაციო აქტივებს. 


ჯამში, კომპანიის  ფიქსირებულმა აქტივებმა რეესტრის შესაბამისად შეადგინა -      11,854,273.22 ლარი (7,938,315.10 ლარს დამატებული 3,915,958.12 ლარი) საიდანაც 66.97% ღირებულების აქტივები დატვირთულია ინტერნეტის მომსახურების მისაწოდებლად. 

ცვეთის გაანგარიშებისას (გვერდი “Goodwill data”) ცვეთის თანხა გაანგარიშებულია წლიურ პერიოდზე ხოლო წარმოდგენილი მოდელით დანახარჯების რეესტრი (გვერდი”DGP_P&L”) შესრულებულია 9 თვიან პერიოდზე. შესაბამისი გადაანგარიშება დანახარჯების რეესტრში განხორციელდა მაკორექტირებელი გაანგარიშებით) და ცვეთის ჯამურმა დანახარჯმა (9 თვეზე) ნაცვლად - 1,316,967.00 ლარისა შეადგინა - 987,725.00 ლარი. ცხრა თვიან პერიოდზე ნორმირების მაკორექტირებელი გადაანგარიშება განხორციელდა არამატერიალური აქტივების გუდვილის ანგარიშზეც (№2540). აქვე ავღნიშნავთ, რომ კომპანიის მიერ 2008 წლის 25 ივლისის წერილით (შემ № 6/1790-08. წინამდებარე დასკვნის დანართი №1) კომისიაში წარმოდგენილ კორექტირებულ გაანგარიშებებში ზემოაღნიშნული გარემოება გათვალისწინებულ იქნა, ვინაიდან გაანგარიშებები განხორციელდა 2007 წლის მთელ პერიოდზე.

ამას გარდა, ზემოაღნიშნული სამი კომპანიის შერწმის შემდეგ - 12,554,993.32 ლარის ღირებულებით შეფასებული კომპანიის მიერ შეძენილი ”გუდვილი” როგორც არამატერიალური აქტივის ღირებულება განაწილებულ იქნა შესაბამის ფიქსირებულ აქტივებზე (R1, R2, R3), ერთობლივი დანახარჯების განაწილებისას გამოყენებული ე.წ. ”დრაივერის” და შესაბამისი მიზეზობრივი კავშირის პროპორციის გათვალისწინებით. 

კომისიის 2006 წლის 20 აპრილის №5 დადგენილებით დამტკიცებული „ავტორიზებული პირების მიერ ხარჯთაღრიცხვისა და დანახარჯების განცალკევებულად განაწილების მეთოდოლოგიურ წესების“  21-ე მუხლისა მე-5 პუნქტისა და ”დანართი 2”-ის თანახმად არამატერიალური აქტივების განაწილება  საქმიანობის სახეებზე უნდა განხორციელდეს კომისიასთან შეთანხმებით. ამ შემთხვევაში, კომისია ხელმძღვანელობს ბუღალტრული აღრიცხვის საერთაშორისო სტანდარტებით, კერძოდ: კომპანიის მიერ შერწყმის ან შეძენის შედეგად ”შეძენილი გუდვილი” ექვემდებარება განაწილებას ცალკეულ ე.წ. ”ფულადი ნაკადების მაგანერირებელ ერთეულებზე”, რომელებიც წარმოადგენენ ფულადი ნაკადების წარმომშობ, მინიმალურად განსაღვრად აქტივების ჯგუფს. ცალკეული ”ფულადი ნაკადების მაგანერირებელი ერთეულის” მიერ ”წარმოშობილი” ნაკადები არ არის დამოკიდებული სხვა ერთეულების ან აქტივების მიერ წარმოშობილ ფულად ნაკადებზე. შპს ”კავკასუს ონლაინის’ შემთხვევაში ამგვარ ერთეულებს წარმოადგენენ ქსელის ის შესაბამისი ელემენტები, რომლებიც დატვირთულია ერთის მხრივ საერთაშორისო სატელეფონო კავშირით მომსახურების გასაწევად და მეორეს მხრივ ინტერნეტ ქსელებით მომსახურების მისაწოდებლად. შესაბამის ერთეულებზე ”შეძენილი გუდვილის” განაწილება ხორციელდება ამ ერთეულებში შემავალი მატერიალური (ფიქსირებული) აქტივების ღირებულების პროპორციულად. ზემოწარმოდგენილი გაანგარიშებების შესაბამისად, აღნიშნული პროპორცია შეადგენს     66.97%-ს - ინტერნეტის მომსახურების ქსელის შესაბამის ელემენტებზე, ხოლო დარჩენილი ნაწილი მიკუთვნებულ უნდა იქნეს სხვა, მათ შორის, საერთაშორისო სატელეფონო მომსახურების ქსელის შესაბამის ელემენტებზე.

ბუღალტრული აღრიცხვის საერთაშორისო სტანდარტების შესაბამისად                        (ბასს 3 ”კომპანიების გაერთიანება”) კომპანიების შერწყმისას ყველა აქტივები, მათ შორის არამატერიალური აქტივები ”გუდვილის” ჩათვლით (ბასს 38 ”არამატერიალური აქტივები”) უნდა შეფასდეს სამართლიანად. კომპანიის მიერ განხორციელებული შერწყმის შედეგად ”შეძენილი გუდვილი” შეფასებულ იქნა - 12,554,993.32 ლარის ოდენობით (დელოიტ ტუშის დასკვნა), საიდანაც მხოლოდ -  8,407,558.29 ლარი (66.97%) უნდა განაწილდეს კომპანიის ინტერნეტის ქსელის შესაბამის ელემენტებზე (აქაც გაანგარიშებებში აღრიცხულ იქნა ცხრა თვის (წლიურის ნაცვლად) განმავლობაში ”გუდვილის გაუფასურების” თანხობრივი ოდენობა). 


წარმოდგენილ გაანგარიშებებში მაკორექტირებელი გატარებების შემდგომ, კომპანიის საოპერაციო, ცვეთა/ამორტიზაციის 9 თვის დანახარჯებმა შეადგინა - 17,319,691.20 ლარი, ნაცვალად თავდაპირველ გაანგარიშებებში წარმოდგენილი - 20,048,047.47 ლარისა. შესაბამისად კომპანიის ზემოაღნიშნულმა  დანახარჯებმა თვეში, ნაცვლად წარმოდგენილი - 2,227,560.80 ლარისა,  შეადგინა - 1,924,410.13 ლარი.

აქვე ავღნიშნავთ, რომ ”შეძენილი გუდვილის”, როგორც ცალკეულ აქტივების ჯგუფთან რელევანტურად დაკავშირებული არამატერიალური აქტივის გაუფასურება (ამორტიზაცია) ბუღალტრული აღრიცხვის საერთაშორისო სტანდარტების შესაბამისად (ბასს 36 ”აქტივების გაუფასურება”) ”გუდვილი” ექვემდებარება ყოველწლიურ გადაფასებას, შესაბამისი ტესტის საფუძველზე, რომლის დროსაც უნდა შედარდეს შესაბამისი მატერიალური აქტივის წმინდა საბალანსო ღირებულება მის ანაზღაურებად ღირებულებასთან, რომელიც წარმოადგენს უმეტეს ოდენობას შესაბამისი აქტივის საბაზრო ფასსა (გაყიდვის დანახარჯების გამოკლებით) და მისი გამოყენების ბიზნეს ღირებულებას შორის (გაიანაგარიშება შესაბამისი აქტივის გამოყენებისას წარმოშობილი ფულადი ნაკადების დისკონტირებით).  


კომისიის 2006 წლის 20 აპრილის №5 დადგენილებით დამტკიცებული „ავტორიზებული პირების მიერ ხარჯთაღრიცხვისა და დანახარჯების განცალკევებულად განაწილების მეთოდოლოგიურ  წესების“  მე-2 მუხლის ”დ)” ქვეპუნქტით განსაზღვრულია დანახარჯების გაანგარიშებისა და განაწილებისას საოპერაციო აქტივების მიმდინარე ღირებულებით აღრიცხვის პრინციპი, რომლის თანახმადაც საოპერაციო აქტივების ღირებულება  განისაზღვრება ექვივალენტური სიმძლავრისა და ფუნქციონალობის თანამედროვე ტექნიკური საშუალებებით მოდენიზაცია-გადაიარაღების საბაზრო ღირებულების გაანგარიშებით. ამავე  წესების მე-19 მუხლის შესაბამისად ავტორიზებულმა პირმა უნდა დაიცვას დანახარჯების აღრიცხვისა და განაწილების ძირითადი პრინციპები. დანახარჯების ოდენობების განსაზღვრისას ავტორიზებულ პირის, ან ზღვრული ტარიფების დადგენისას კომისიის მიერ, გამოყენებულ უნდა იქნეს საოპერაციო დანახარჯების შეფასების მომავალ პერიოდზე ორიენტირებულობის პრინციპი, რომლის თანახმადაც, დანახარჯების კატეგორიებისა და ჯგუფების გამოყოფა, აგრეთვე მათი ოდენობების შეფასება უნდა განხორციელდეს მომავალ პერიოდზე ორიენტირებით, ავტორიზებული პირის მიერ კონკრეტული მომსახურების მოცულობის ზრდისა და მასთან დაკავშირებული შიდასაწარმოო საოპერაციო საქმიანობის სახეებზე და ქსელის შესაბამისი ელემენტების ფუნქციონალური რესურსებისა და სიმძლავრეების უზრუნველყოფაზე გასაწევი დანახარჯების ეფექტიანად დაფინანსების გათვალისწინებით (საქმიანობის სახეებზე გრძელვადიანი პერიოდის დანახარჯებისა და ეკონომიკურად ეფექტიანი ტარიფებით გაწეული მომსახურებიდან მიღებული შემოსავლების დისკონტირებული მაჩვენებლების შედარებითი ანალიზის  ჩატარებით).

კომპანიის მიერ წარმოდგენილი დანახარჯების განაწილების გაანგარიშებაში არჩეულია ისტორიული დანახარჯების განაწილების მოდელი და  შეუძლებელია ზემოაღნიშნული სატესტო შეფასებების გაკეთება (არც წარმოდგენილ აუდიტორულ დასკვანაშია შესაბამისი შეფასებები განხორციელებული) და  მიზანშეწონილად არ ჩაითავლა შესაბამისი კორექტირებების გატარება ”შეძენილი გუდვილის” ყოველწლიური გადაფასების გაანგარიშებებში.

კაპიტალის საშუალო შეწონილი ღირებულების წლიური ოდენობების გაანგარიშებაში (გვერდები “Cost of Capital” და “DGP_Capital”) მოცემულია კომპანიის საკუთარი და გრძელვადიანი სასესხო კაპიტალის სამართლიანად შეფასებული ღირებულების ოდენობები.  კერძოდ, კომპანიის საკუთარი კაპიტალი, გაანგარიშებების თანახმად, შეადგენს - 39,500,000.00 ლარს, ხოლო სასესხო კაპიტალი კი - 45,281,941.00 ლარს, ჯამში კომპანიის დატვირთული კაპიტალი შეფასებულია 84,781,941.00 ლარის ოდენობით (ერთ საოპერაციო თვეზე გადაანგარიშებით განაწილებულია 1,305,924.00 ლარი). 

შედარებისათვის, ამავე გაანგარიშებების შესაბამისად კომპანიის ფიქსირებული საოპერაციო და არამატერიალური აქტივების (”შეძენილი გუდვილის” ჩათვლით) სრული ღირებულება, შავი ზღვის წყალქვეშა ოპტიკურ-ბოჭკოვანი საერთაშორისო მაგისტრალის საპროექტო ღირებულების გამოკლებით, შეადგენს   24,516,723.61 ლარს (იხ გვერდი “FA-Depn”. ამასთან, საშუალო შეწონილი კაპიტალის ღირებულების ოდენობა გაანგარიშებულია კომპანიის ყველა საქმიანობის შემთხვევისათვის. როგორც ზემოთ ავღნიშნეთ, კომპანიის ინტერნეტ ქსელებით საქმიანობის სახეებზე დატვირტული საოპერაციო აქტივების საბალანსო ღირებულების წილი შეადგენს  66.97%-ს. კომისიის 2006 წლის 20 აპრილის №5 დადგენილებით დამტკიცებული „ავტორიზებული პირების მიერ ხარჯთაღრიცხვისა და დანახარჯების განცალკევებულად განაწილების მეთოდოლოგიურ  წესების“  მე-17 მუხლის მე-3 პუნქტის თანახმად, კომპანიის კაპიტალის საშუალო შეწონილი ღირებულება უნდა გადანაწილდეს ქსელის შესაბამისი ელემენტებით საქმიანობის სახეებზე (კონკრეტულ საქმიანობის სახეზე დატვირთული კაპიტალის გაანგარიშების მიზნით). შესაბამისად, ინტერნეტის ქსელის შესაბამისი ელემენტებით საქმიანობის სახეებზე განაწილებულ უნდა იქნეს კაპიტალის საშუალო შეწონილი ღირებულების ზემოარნიშნული პროცენტული წილი. 

წარმოდგენილ გაანგარიშებაში აგრეთვე კორექტირებულ იქნა მოგების გადასახადის განაკვეთი - 20% შეიცვალა 18%-ით, და  კომისიის 2008 წლის 4 აპრილის №189/9 გადაწყვეტილების დანართი №2-ის შესაბამისად (”კომისიის  2008 წლის 25 მარტის დასკვნა №2 ”ავტორიზებული პირების მიერ დადგენილი ურთიერთჩართვის ტარიფების მოქმედ კანონმდებლობის მოთხოვნებთან შესაბამისობის შესწავლის თაობაზე”, საკუთარი კაპიტალის მომგებიანობის და კაპიტალის საშუალო შეწონილი ღირებულების გაანგარიშებების ნაწილი) საკუთარი კაპიტალის მომგებიანობის განაკვეთის ოდენობა 25%-დან კორექტირებულ იქნა - 23.94%-მდე (წინამდებარე დასკვნის დანართი №5 ).

ზემოაღნიშნული მაკორექტირებელი გატარებების შემდგომ, კომპანიის ინტერნეტის ქსელებითა და საშუალებებით საქმიანობის სახებზე განაწილებული კაპიტალის საშუალო შეწონილი ღირებულების ოდენობამ შეადგინა - 10,310,927.00 ლარი, წელიწადში, ანუ საოპერაციო თვეზე გადაანგარიშებით -   859,244.00 ლარი, ნაცვლად   1,305,924.00 ლარისა (იხ გვერდი “Cost of Capital”.


როგორც ზემოთ ავღნიშნეთ, კომისიის მიერ 2006 წლის 20 აპრილის №5 დადგენილებით დამტკიცებული „ავტორიზებული პირების მიერ ხარჯთაღრიცხვისა და დანახარჯების განცალკევებულად განაწილების მეთოდოლოგიურ  წესების“  მე-16 მუხლის შესაბამისად, საოპერაციო დანახარჯების და კაპიტალის ხარჯების ცალკეული შემადგენელი მუხლების საქმიანობის სახეზე განაწილება უნდა მოხდეს მიზეზობრივი კავშირის გათვალისწინებით, ხოლო, საქმიანობის სახეებზე განაწილებული დანახარჯები უნდა მიეკუთვნოს მომსახურების კონკრეტულ სახეს, სპეციფიური მიზეზობრივი კავშირის რაოდენობრივი თანაფარდობების საფუძველზე. 

წარმოდგენილ გაანგარიშებებში ერთობლივი ზედნადები დანახარჯების, კაპიტალის საშუალო შეწონილი ღირებულების და სხვა არაპირდაპირი დანახარჯების განაწილებისას რელევანტურ ე.წ. ”დრაივერად” კომპანიის მიერ შერჩეულ იქნა  ქსელის შესაბამისი ელემენტის მიერ გენერირებული ”ტრაფიკის ინტენსივობა” (I1, I2, I3 და I4 იხ. გვერდი “Allocn of trfc to segments”), ხოლო ერთობლივი და ზედნადები დანახარჯების ქსელის შესაბამის ელემენტებზე განაწილებისას პროპორციულ წილობრივ ოდენობად აღებულია ამ ტრაფიკების ინტენსივობების  თანაფარდობები.

ინტერნეტის ქსელში  ტრაფიკის კონტენტისაგან ნეიტრალურობის პრინციპის გათვალისწინებით, ქსელის შესაბამის ფუნქციონალური ელემენტის (R3 - ძირითადი პაკეტური საკომუნიკაციო ქსელის, ან სხვა) საკომუტაციო ტექნიკური აღჭურვილობა, თანაბარი ფუნქციონალური დატვირთვით ამუშავებს, აკომუტირებს და ამისამართებს ინტერნეტის ციფრული ნაკადების პაკეტებს, ორივე მიმართულებით, როგორც გამავალ, ასევე შემომავალ მარშრუტზე. შესაბამისად, ზედნადები და ერთობლივი დანახარჯები, ქსელის შესაბამის ელემენტებზე განაწილდება ქსელის ამ ელემენტის მიერ გატარებული სრული ტრაფიკის ინტენსივობის პროპორციულად. ზედნადების და ერთობლივი დანახარჯების განაწილებისას შესაბამისი პროპორციულობის მაჩვენებელი გაანგარიშებულია წარმოდგენილი მოდელის გვერდზე - “General cost calculation”) და შეადგენს 35.82%-ს  - ” R3 - ძირითადი საკომუნიკაციო ქსელის შესაბამიის ელემენტისათვის”, 33%-ს - ”R1 - ადგილობრივი ფართოზოლოვანი დაშვების (სააბონენტო) ქსელის შესაბამისი ელემენტისათვის” და 31.18%-ს - ”R2 ე.წ. ”ჰოსტინგისა და კოლოკაციის” ქსელის შესაბამისი ელემენტისათვის”. გაანგარიშებების ამავე გვერდზე მოცემულია მომსახურების სახეებზე დანახარჯების განაწილების კორექტირებული ცხრილები. 

კომისიის 2007 წლის 2007 წლის 17 აგვისტოს № 469/16 გადაწყვეტილების მე-2 პუნქტის ”ა)” ქვეპუნქტის შესაბამისად შპს ”კავკასუს ონლაინს” დაევალა გაფართოებული ურთიერთჩართვის ხელშეკრულების პროექტის შესაბამისობაში მოყვანა კომისიის 2007 წლის 20 ივლისის №400/9 გადაწყვეტილებასთან და იმის გათვალისწინება, რომ - ”ინტერნეტ გვერდების მის ქსელსა და ვებსივრცეში განთავსების მომსახურების (ჰოსტინგის), მის მიერვე დადგენილი ტარიფით მიწოდებისას, კომპანია ვალდებულია ამავე მომსახურების ფარგლებში უზრუნველყოს ინტერნეტ გვერდებთან უპირობო, შეუზღუდავი და შეუფერხებელი ხელმისაწვდომობა, როგორც საკუთარი აბონენტებისათვის, ისე პირდაპირი გაფართოებული ურთიერთჩართვის წერტილებში ჩართულ სხვა ინტერნეტის ქსელებითა და საშუალებებით უზრუნველყოფასა და მომსახურების მიწოდებაზე ავტორიზებული პირების მომხმარებლებისათვის”  

ზემოაღნიშნული გარემოებისა და განხილული ქსელის შესაბამისი ელემენტებში განმავალი ინტერნეტ პაკეტური ტრაფიკის მომსახურების კონკრეტულ სახეებთან მიზეზობრივი კავშირების გათვალისწინებით შემუშავებულ ”ტრაფიკის მარშრუტიზაციის მატრიცის” (იხ გვერდი “General cost calculation”) გაანგარიშებების საფუძველზე ადგილობრივი ფართოზოლოვანი დაშვების ქსელის ელემენტებითა და საშუალებებით სააბონენტო ინტერნეტ დაშვების მომსახურების სახეზე განაწილებულმა ყოველთვიურმა დანახარჯმა შეადგინა -          1,801,776.49  ლარი,  ე.წ ”ჰოსტინგისა და კოლოკაციის” მომსახურების სახეზე - 978,946.58 ლარი, სხვა ინტერნეტ პროვაიდერებთან გაფართოებული ურთიერთჩართვის მომსახურების სახეზე 2,930.98 ლარი. მომსახურების სახეზე ტრაფიკის ინტენსივობის ერთ ერთეულზე (მბიტ/წმ) სრული დანახარჯების გადაანგარიშებისას გათვალისწინებულ იქნა ის გარემოება, რომ მომსახურების მიწოდების თაობაზე გაფორმებულ ხელშეკრულებებში ასახული უნდა იქნე მომსახურების ხარისხის მინიმალური პირობები, ანუ, მაგალითისათვის, სააბონენტო ინტერნეტ დაშვების საცალო მომსახურების მიწოდების შემთხვევაში აბონენტის მიმართულებით დაღმავალი ტრაფიკის გარანტირებული  სიმძლავრის მიწოდების  პირობები. შესაბამისად მომსახურების კონკრეტულ სახეზე განაწილებული დანახარჯები გადაანგარიშდა მომსახურების შესაბამისი ტრაფიკების ინტენსივობების მაჩვენებელზე.


კორექტირებული გაანგარიშებების შემდგომ შპს ”კავკასუს ონლაინის” ინტერნეტის ქსელებითა და საშუალებებით მომსახურების სახეებზე დანახარჯებზე ორიენტირებული ტარიფების ოდენობები მოცემულია შემდეგ ცხრილში:

	ტრანზიტულ მომსახურებაზე (არაპირდაპირი გაფართოებული ურთიერთჩართვა)

	მომსასხურების სახეებზე განაწილებული დანახარჯები თვეში (ლარი დღგ-ს გარეშე)
	1,801,776.49
	978,946.58
	2,930.98
	0.00

	მომსახურების ტრაფიკის მაქსიმალური ინტენსივობა თვეში (მბიტ/წმ)
	6947
	6664
	645
	0

	თვითღირებულება ლარი თვე მბიტ/წმზე დღგ-ს გარეშე
	259.4
	146.9
	4.5
	0

	სხვა ერთეულებში
	100 კბიტ/წმ
	მბიტ/წმ
	გბიტ/წმ
	გბიტ/წმ

	თვითღირებულება ლარი თვე
	25.3
	146.90
	4653.21
	-

	კომპანიის მიერ 2008 წლის 25 ივლისს წარმოდგენილი კორექტირებული დოკუმენტაციიდან შესადარი მაჩვენებელი
	29.06
	120.59
	123,484.16
	


ნახ. 1.  შპს ”კავკასუს ონლაინის” ინტერნეტის ქსელის შესაბამისი ელემენტები და გამავალი ტრაფიკების დიაგრამა


[image: image1]

1.2
სს ”საქართველოს გაერთიანებული სატელკომუნიკაციო კომპანია”

სს ”საქართველოს გაერთიანებული სატელკომუნიკაციო კომპანიის” №8-14/948  05.08.2008 (შემ. № 6/190-08) წერილით კომისიაში წარმოდგენილია ინფორმაცია ინტერნეტის ქსელით საბითუმო ბაზრის შესაბამის სეგმენტზე კომპანიის მიერ გამოყენებული ძირითადი საშუალებების ღირებულებები, საოპერაციო დანახარჯების ოდენობები და ტრაფიკის მოცულობები (წინამდებარე დასკვნის დანართი №2). 

წარმოდგენილი დოკუმენტაციის შესწავლისას გამოიკვეთა, რომ კომპანიის შიდასაწარმოო საქმიანობის სახეები, ძირითადად, დაკავშირებულია საკუთარი აბონენტების ინტერნეტ საცალო მომსახურების სახეების მიწოდებასთან და ძირითადი პაკეტური კომუტაციის საკომუნიკაციო ქსელით საქმიანობასთან. ე.წ. ”ჰოსტინგისა და კოლოკაციის” ქსელის შესაბამისი ელემენტი (R2 - ქსელის ელემენტი, ნახ.1-ის ექვივალენტური აღნიშვნით) კომპანისას არ გააჩნია და ამ მომსახურების სახეებს კომპანია, მიმდინარე პერიოდში, არ ახორციელებს (იხ. ნახ 2.). 

დანახარჯების აღრიცხვის წარმოდგენილ გაანგარიშებებში კომპანიის მიერ არ არის მოცემული ადგილობრივი სააბონენტო დაშვების სპილენძის სახაზო საკაბელო წყვილებზე განაწილებული დანახარჯები.


კომისიის 2007 წლის 20 ივლისის №400/9 გადაწყვეტილების (წინამდებარე დასკვნის დანართი №7) მე-7 პუნქტის შესაბამისად, სს ”საქართველოს გაერთიანებული სატელკომუნიკაციო კომპანია” დადგინდა სპილენძის სააბონენტო სახაზო-საკაბელო წყვილების ფართოზოლოვან რესურსთან დაშვების საბითუმო ბაზრის შესაბამის სეგმენტზე მნიშვნელოვანი საბაზრო ძალაუფლების მქონე ავტორიზებულ პირად, შემდეგ გეოგრაფიულ ზონებში: 

	ა). ქ. თბილისის ადგილობრივი მომსახურების ზონაში

	სს ”საქართველოს გაერთიანებული სატელეკომუნიკაციო კომპანია”

	ბ). ქ. რუსთავის ადგილობრივი მომსახურების ზონაში

	შპს ”საქართველოს ცენტრალური კავშირგაბმულობის კორპორაცია” 

	გ). ქ. ფოთის ადგილობრივი მომსახურების ზონაში

	შპს ”საქართველოს გაერთიანებული სატელეკომუნიკაციო კომპანია”

	დ). ქ. ზუგდიდის ადგილობრივი მომსახურების ზონაში

	სს ”საქართველოს გაერთიანებული სატელეკომუნიკაციო კომპანია”

	ე). საქართველოს სხვა დანარჩენი ტერიტორია

	სს ”საქართველოს გაერთიანებული სატელეკომუნიკაციო კომპანია”



ამავე გადაწყვეტილების მე-9 პუნქტის ა) და ბ) ქვეპუნქტების თანახმად, სპილენძის სააბონენტო სახაზო-საკაბელო წყვილების ფართოზოლოვან რესურსთან დაშვების საბითუმო ბაზრის შესაბამის სეგმენტზე სს ”საქართველოს გაერთიანებული სატელკომუნიკაციო კომპანიას” დაეკისრა დისკრიმინაციის აკრძალვის ვალდებულება, რომლის პირობების შესაბამისად კომპანიამ უნდა უზრუნველყოს საკუთარი სპილენძის სააბონენტო სახაზო-საკაბელო წყვილების ფართოზოლოვან რესურსებთან მსურველი ავტორიზებული პირების არადისკრიმინაციული დაშვება იმგვარი პირობებით (მათ შორის ტარიფებით), რომლებიც არანაკლებ ხელსაყრელია საკუთარი სტრუქტურული ქვედანაყოფისათვის, აფილირებული და სხვა ავტორიზებული პირებისათვის, და ვინაიდან, სს ”საქართველოს გაერთიანებული სატელკომუნიკაციო კომპანია წარმოადგენს ელექტრონული საკომუნიკაციო ქსელის ვერტიკალურად ინტეგრირებულ ოპერატორს, მნიშვნელოვნად აკონტროლებს სპილენძის სააბონენტო სახაზო-საკაბელო წყვილების ფართოზოლოვან რესურსს, იყენებს ან განზრახული აქვს გამოიყენოს აღნიშნული რესურსები საკუთარი მიზნებით  აბონენტებისათვის ინტერნეტ-მომსახურების მისაწოდებლად, დისკრიმინაციის აკრძალვის მიზნით უზრუნველყოს წყვილების ფართოზოლოვან რესურსთან დაშვების მომსახურების ბაზრის სეგმენტზე და შიდასაწარმოო სტრუქტურულ დანაყოფებს შორის ტრანსფერული ტარიფების გამჭვირვალეობა და კომისიაში წარმოადგინოს შესაბამისი დამასაბუთებელი ინფორმაცია. 


მიმდინარე პერიოდში კომპანიის მიერ ე.წ. ”ფართოზოლოვანი DSL” ინტერნეტ მომსახურების მიწოდება საცალო მომსახურების ბაზრის შესაბამის სეგმენტზე ხორციელდება 18 300 აბონენტისათვის.

კომისიის 2007 წლის 3 აგვისტოს № 432/9 გადაწყვეტილების პირველი პუნქტის შესაბამისად, ზემოაღნიშნულ მომსახურების ზონებში მნიშვნელოვანი საბაზრო ძალაუფლების მქონე სს ”საქართველოს გაერთიანებული სატელკომუნიკაციო კომპანიის” სპილენძის სააბონენტო სახაზო-საკაბელო წყვილების ფართოზოლოვან რესურსთან დაშვების საბითუმო ბაზრის სეგმენტზე სატარიფო რეგულირებისა და დანახარჯების განცალკევებულად აღრიცხვისა და განაწილების სპეციფიკური ვალდებულების ფარგლებში, სახაზო საკაბელო წყვილის ფართოზოლოვან რესურსთან დაშვების ზედა ზღვრული ტარიფი განისაზღვრა 11 ლარისა და 68 თეთრის ოდენობით, (დღგ-ს ჩათვლით, - 9.9 ლარი დღგ-ს გარეშე).


ზემოაღნიშნულის გათვალისწინებით კორექტირებულ იქნა სს ”საქართველოს გაერთიანებული სატელკომუნიკაციო კომპანიის” დანახარჯების აღრიცვის გაანგარიშებები და კომისიის მიერ 2006 წლის 20 აპრილის №5 დადგენილებით დამტკიცებული „ავტორიზებული პირების მიერ ხარჯთაღრიცხვისა და დანახარჯების განცალკევებულად განაწილების მეთოდოლოგიურ  წესების“  შესაბამისად განაწილებული დანახარჯები წარმოდგენილია შემდეგ ცხრილში:
ცხრ.№1 
	საოპერაციო აქტივების რეესტრი

	 
	აქტივები
	რაოდენობა
	საბალანსო ღირებულება  (ლარი)
	მიმდინარე საბაზრო ღირებულება 10/10/2008            ($)
	მიმდინარე საბაზრო ღირებუ-ლება 10/10/2008    (ლარი)
	საოპერაციო აქტივის სრული საბლანსო ღირებულება (ლარი)
	ღირებულ-ების წილობრივი განაწილება
	პერიოდი (წელი)

	1.1
	მარშრუტიზატორი Cisco 7206
	1
	34,000.00
	$17,092 
	24,100.49
	34,000.00
	37.78%
	7

	1.2
	სვიჩი Cisco Catalyst 3750
	3
	14,000.00
	$ 5,694 
	8,028.61
	42,000.00
	46.67%
	7

	1.3
	მაგისტრალური ო/ბ არხები
	1
	14,000.00
	 
	 
	14,000.00
	15.56%
	15

	 
	ჯამში საოპერაციო აქტივები
	 
	 
	 
	 
	90,000.00
	100.00%
	 

	 
	 
	 
	 
	 
	 
	 
	
	 

	 
	სააბონენტო სახაზო წყვილებზე შიდატრანსფერული გატარება
	18300
	9.90
	 
	 
	181,138.98
	
	 

	 
	
	
	11.68
	
	
	
	
	 

	 
	საოპერაციო ხარჯები
	
	
	
	
	
	
	 

	 
	სულ (ლარი)
	10,000.00
	
	
	
	
	
	 

	 
	 
	
	
	
	
	
	
	 

	დანახარჯების განაწილება ქსელის ელემენტების მიხედვით
	
	
	 

	 
	ქსელის ელემენტები და საქმიანობის სახეები
	ძირითადი საკომუნი-კაციო ქსელი
	სააბონენტო დაშვების ქსელი
	ჰოსტინ-გი და კოლო-კაცია
	
	
	
	 

	 
	დანახარჯების კატეგორიები ლარი თვეში
	IP CN                      (R3)
	IP CAN                     (R1)
	H&C                            (R2)
	
	
	
	 

	2.1
	საოპერაციო დანახარჯები  
	10,000.00
	181,138.98
	0
	
	
	
	 

	2.2
	ცვეთა და ამორტიზაცია
	982.54
	 
	 
	
	
	
	 

	2.3
	კაპიტალის ღირებულება
	1,795.50
	 
	 
	23.94%
	
	
	 

	 
	ჯამში
	12,778.04
	181,138.98
	0
	WACC
	
	
	 

	 
	
	193,917.02
	
	
	
	
	 

	 
	
	
	
	
	
	
	
	 

	 
	ტრაფიკის ინტენსივობა გბიტ/წმ
	 
	 
	 
	
	
	
	 

	 
	 
	 
	 
	 
	
	
	
	 

	 
	გამავალი
	CON
	Telenet
	RW Telecom
	ჯამში
	
	
	 

	 
	მაქსიმალური 
	0.518
	0.047
	0.017
	0.582
	
	
	 

	 
	მინიმალური
	0.19
	0.001
	0.001
	0.192
	
	
	 

	 
	საშუალო 
	 
	 
	 
	0.387
	
	
	 

	 
	 
	
	
	
	
	
	
	 

	 
	შემომავალი
	 
	 
	 
	ჯამში
	
	
	 

	 
	მაქსიმალური 
	2
	0.075
	0.066
	2.141
	
	
	 

	 
	მინიმალური
	 
	0.0286
	0.03
	0.0586
	
	
	 

	 
	საშუალო 
	 
	 
	 
	1.0998
	
	
	 

	 
	
	
	
	
	
	
	
	 

	 
	
	
	
	
	
	
	
	 

	დანახარჯების განაწილება მომსახურების სახეების მიხედვით
	
	
	 

	 
	                  მომსახურების სახეები >       ქსელის ელემენტები V     
	ურთიერთ-ჩართვა
	სააბონენტო დაშვება
	
	
	
	
	 

	 
	IP CN  (R3)
	2731.1
	10046.9
	
	
	
	
	 

	 
	IP CAN  (R1)
	0.0
	181139.0
	
	
	
	
	 

	 
	ჯამში
	2731.1
	191185.91
	193917.0
	0.0
	ტესტი
	
	 

	 
	 
	
	 
	
	
	
	
	 

	 
	ტრაფიკის ინტენსივობა გბიტ/წმ
	0.582
	2.141
	
	
	
	
	 

	 
	1 გბიტ/წმ თვითღირებულება ლარი თვე
	4692.63
	89297.48
	
	
	
	
	 

	 
	100 კბიტ/წმ თვითღირებულება ლარი თვე
	 
	8.52
	
	
	
	
	 

	 
	 
	 
	 
	 
	 
	 
	 
	 



კორექტირებული გაანგარიშებების შემდგომ სს ”საქართველოს გაერთიანებული სატელკომუნიკაციო კომპანიის”  ინტერნეტის ძირითადი საკომუნიკაციო ქსელებითა და საშუალებებით საქმიანობისა და გაფაღტოებული ურთიერთჩართვის მომსახურების სახეზე დანახარჯებზე ორიენტირებული ტარიფების ოდენობამ შეადგინა 4692 ლარი და 63 თეთრი დღგ-ს გარეშე, თვეში ერთი გბიტ/წმ-იანი სიმძლავრის საკომუნიკაციო პორტით გაფართოვებულ ურთიერთჩართვის მომახურებაზე.

ნახ. 2.  სს ”საქართველოს გაერთიანებული სატელკომუნიკაციო კომპანიის  ინტერნეტის ქსელის შესაბამისი ელემენტები და გამავალი ტრაფიკების დიაგრამა

სტრატეგიული განვითარებისა და                                                               გ. ბუთბაია
კონკურენციის დეპარტამენტი

ჰოსტინგისა და კოლოკაციის   ქსელის შესაბამისი ელემენტი R2





ადგილობრივი სააბონენტო დაშვების ქსელის შესაბამისი ელემენტი R1





ძირითადი პაკეტური საკომუნიკაციო ქსელის შესაბამისი ელემენტი R3








